
IINN VVIITTRROO ЖЖААҒҒДДААЙЙЫЫННДДААҒҒЫЫ ББААҚҚТТАА ӨӨССЕЕТТІІНН ҚҚҰҰЛЛППЫЫННААЙЙДДЫЫҢҢ
ММИИККРРООККЛЛООННААЛЛЬЬДДІІ ККӨӨББЕЕЮЮІІ

Аннотация
Биотехнологиялық әдісті қолдана отырып, іn vitro жағдайында құлпынайдың

микроклональді көбеюі анықталды, сонымен қатар құлпынайды залалсыздандыру жолдарына
зерттеулер жүргізілді.

Түйін сөздер: In vitrо, микроклональды көбею, биотехнологиялық әдістер, клондық.

Жидек дақылдарын микроклональды жолмен көбейтуді - 60 жылдары К.А.Тимирязев
атындағы өсімдіктертер физиологиясы институтының зерттеу барысында меристемалық
әдіспен көбею жасалды.

Бақта өсетін құлпынай – жоғары иілгіштігі мен мол өнімділігі, тез жемістенуі,
вегетативті көбеюімен ерекшеленетін кең таралған жидек дақылы.

Жидек дақылдары адам организмі үшін қажетті биологиялық белсенді және тез сіңетін
заттар кешенінен тұрады.

Құлпынайды бірнеше әртүрлі зиянкестер мен түрлі аурулар зақымдайды. Олардың
біреулері өсімдіктің вегетативті бөлігін зақымдаса, екіншілері – генеративті органдар мен
жидектің өзіне зиянын тигізеді, кейде бүлінулер мен зақымданулар кешенді сипатқа ие.

Құлпынайдың вирустық және фитоплазмалық аурулар әдетте асқынған түрге айналып,
көшет материалы арқылы беріледі. Сондықтан да аталмыш патогендік зиянкестермен күресудің
негізгі әдістері профилактикалық, ең алдымен – дені сау көшет материалын қолдану болып
табылады [1].

Көшет материалдарын сауықтыру үшін биотехнологиялық әдістер кеңінен
қолданылады, жекелеп алғанда өсімдіктердің микроклональдық көбеюі болып
саналады.Микроклональды көбею –әдетте климаттық жағдайға бейімделетін өсімдіктердің
толыққанды өсімдік-донор бөлімінің арнайы қоректік ортада түтікте өсірілуі [2].

Микроклональды көбею әдісімен алынған өсімдіктер түрлі аурулардан, вирустар мен
зиянкестерге қарсы тұра алады. Бұл жасушаларында вирустардың аз концентрациясы
бақыланатын тұқымды апекстер сапасында қолдану есебінен жүзеге асады. Осыған байланысты
микроклональды көбею кезінде құлпынай өсімдігін зерттеуміздің мақсаты регенерациясының
ерекшеліктерін бақылау мен бірге зерттеулер жүргізілді.

Өсімдіктердің өсуі мен дамуын жетілдіру мақсатында қоректік ортаны дайындап
алынды (1 сурет).

1 сурет - Құлпынайдың қоректік ортасын дайындау сәті

Микробиологияның дамуы микроорганизмдерді бөліп алып және оларды өсірумен
тікелей байланысты болып табылады. Бұндай зерттеулер Р.Кохтың бактериялардан таза
дақылдарын алу әдісін ұсынғаннан соң ғана мүмкін болды. Яғни Р.Кохтың әдісін пайдалана
отырып экологиялық таза өсуі жүргізіліп қадағаланды. Зерттелетін өсімдіктер ретінде
құлпынайдың лукошка, рюген сұрыбы алынды. In vitro жағдайда құлпынайды енгізу үшін
материал сапасы ретінде маусым мен қыркүйек айларында тұқымдары залалсыздандырып
қоректік орта (1 кесте) дайындап өсімдіктер отырғызылды.

Кесте 1 – Өсімдіктерді апикальды меристемді жасушаны Мурасиге-Скуга қоректік ортада
модификациялау

Компоненттері құрамы Мөлшері
Микроэлементтер (Al, Fe, Cu, Mn, Zn, Mo, Co)
Макроэлементтер (Ca, Na, Mg, F)

1 мл
50 мл

Темір хелаты 5 мл
Аскорбинқышқылы 1,5мл
Тиамин НСL 1 мл
ПиридоксинНСL 0,5мл
Никотин қышқылы 0,5мл
Мезоинозит 100мл
БАП (бензиламинопурин) 0,3мл
Сахароза 30 гр
Агар-агар 7 гр

Барлық қолданылатын пробиркаларды автоклавка бір күн бұрын салып
залалсыздандырады. Ламинар-бокстың ішін 96 пайыздық этил спиртімен залалсыздандырылды.
Залалсыздандырылған құралдарды және дайындалған қоректік ортасы бар пробиркаларға
тұқымдарды отырғызып Ламинар-боксқа саламыз (2 сурет). Пробиркадағы қоректік ортада
отырғызылған тұқымды 3 айға климаттық камераға салып қойдық.

2 сурет - Ламинар-боксқа салуға дайындық

Кесте 2 – Бастапқы өсімдік материалын стерильдеу

Залалсызданушы агент
Өңдеу мерзімі

мин секунд неше рет
тазартылған

«Белизна» шаруашылық препараты (1:5
қатынасында суға езілген) 7 -

Перманганат қышқылыкалий қышқылымен
араластырылған 5 -

70 пайыздық этил спирт - 0,5 -
Бидистелденген су - 4

Сонан соң тұқымды ламинар-бокс жағдайында 70 пайыздық этил спиртімен 0,5 секунд
шамасында зарарсыздандырылады, кейін дезинфекциялық агенттер түрлі ерітінділерін қолдану
арқылы, 4 рет тазартылған залалсыздандырылған сумен материал жуылды .

Біз жүргізген зерттеулерде invitro дақылына ұлпаларды енгізу залалсыздандыру
тиімділігімен анықталатыны белгіленді [3].

Тәжірибеде регенеранттардың өміршеңдігіне 14,0 пайыздан аспайтын санға ие
меристематикалық аталмыш залалсыз агенттердің қатты әсері көрсетілген. Аталмыш
стерилизаторға сұрыптардың әсері келесі ретте түсіндіріледі: өмір сүруге қабілетті
тұқымдардың көптеп шығуы «Золотой десерт» сұрыбында 58,6 %), аз жұқтырғандардың
қатарында– «Миланская» сұрыбы (35,5 %) және өлген «Иришка» сұрыбы (5,9%)

«Белизна» препаратының сулы ерітіндісі жұқпалылығы 21,0% құраған объекттерді
залалсыздандыру кезінде ең жақсы нәтиже көрсетті. Тірі мерисистемелардың ең көп шығуы
(94,1 %) және жетілмегендердің пайызы (5,9 %) сұрыптар талдауында «Иришка» үлгісінде
көрінсе, санитарлы тұқымды ең көп саны «Золотой десерт» сұрыбынан көрінді (58,6 %).

Бақылаулар көрсеткендей, бүлдірген тұқымын отырғызудан 3 айдан кейін қоректік
ортаға белсенді өсім фазасына түсті. Тәжірибе барысында біз құлпынайдың түрлі
сұрыптарының меристематикалық оқшауланған жоғарғы бөліктерінен қосымша өркендердің
шығуы, туындауы мен регенеранттар дамуына ықпалын зерттеген болатынбыз.

Invitro дақылындағы құлпынайдың көбею коэффиценті БАП 0,3 мг/л қоректік
ортасында әрбір сұрып үшін 0,3 тен 2,9 дейін ауытқиды. Көбею коэффиценті жоғары
тәжірибелі үлгілердің ішінде «Золотой десерт» сұрыбы сипатталса, ең азы – «Миланская»
сұрыбы».

Гормонсыз қоректік орта апикальды мерисистема үшін қажет болса да, бірақ қосымша
тамырлану индукциясына әсер етпейді. Фитогормон құрамды ортада дамитын өсімдіктер
гормонсыз ортадағы регенеранттармен салыстырғанда ірі жапырақты, жақсы қалыптасқан
өсімдіктер санын тудырды.

«Золотой десерт» сұрыбының регенеранттары дамудың жоғары деңгейімен
сипатталады, өркендері толық, шоқ түпті, тамыр жүйесі жақсы дамыған қасиеттерге ие.

Invitro дақылындағы құлпынайдың айрықша ерекшелігі тамыр жүйесінің
пролиферациясы ауксин құрамсыз ортада жүзеге асады. Біздің тәжірибеміздегі барлық
зерттелуші үлгілерде белгіленді. Олардың қатарында ең жоғарғы тамыр тудырушы сұрып
«Золотой десерт» болып табылады.

Визуальды бағалау мәліметтеріне сай, тамырлану ұлпаларының даму фазалары
бойынша 2,9 баллға тең даму фазасына ие «Золотой десерт» сұрыбы ерекшеленді. Ең аз балл
«Миланская» сұрыбының микроөсімдіктерінде бақыланды – 1,4 көлемдерінде
мерисистематикалық тұқымның әлісздігін көрсетті. Тамыр жүйесінің қарқынды
қалыптастыруы анықталған, сұрыптың бейімделу қызметін одан әрі атқару болып табылды.

Invitro бейімделуі үшін қызмет ететін «Золотой десерт» сұрыбында әрі қарай
бейімделу үшін тамыр жүйесінің қарқынды пайда болуы анықталды.

Топырақ субстраттарына отырғызудың алдында өсімдік –дистелденген суға бір күн
салып қоямыз. Өсімдіктерді пластик контейнерлерге отырғызып, ылғалдылық көрсеткіші
жоғары болуы үшін пластмасса жабындыларымен жабылды.

Сол себептен, алынған мәліметтер талдауы негізінде мынандай шешім шығаруға
болады; яғни қоздырғыштардан залалсыздандыруды қамтамасыз ету үшін және
мериклондардың өміршеңдігін жоғары деңгейде сақтап қалу үшін «Белизна» шаруашылық
препараты залалсыздандырудың тиімді агенті болып табылады [4,5].

Invitro дақылына енгізу кезеңінде қоректік ортаға БАП 0,3 мл қосу енгізілген бір тұқым
жақсы дамыған өсімдік-регенеранттардың шығымына ықпал етеді.

Қорыта айтар болсақ, in vitro әдісі арқылы жоғарыда көрсетілген зерттеулерді жүргізу
барсында құлпынайдың залалсыз өсуі жолы бақыланды. Яғни, бақта өсетін құлпынайды in vitro
әдісі арқылы микроклоанльды көбеюіне көз жеткіздік. In vitro әдісімен бақта өсетін
құлпынайдан таза өнімдерді микроклональды жолмен көбеюінің үлесі зор болып табылады.
Сондықтанда бақтағы құлпынайдың таза өсуіне in vitro әдісінің микроколналды жолмен
көбейтудің бірден – бір тәсілі десек артық айтқандық емес.

РЕЗЮМЕ
Используя биотехнологический метод іn vitro было проведено микроклональное

размножение клубники. Также проведены исследования эффективности способов
стерилизации семян клубники.

RESUME
Using biotechnological method, in the case of vitro microclonal growth of strawberry was

detected, as well as research on ways of sterilization of strawberries observed.

.


